
Урокан чулацам: 7-чу классехь 1амийна предложенин коьрта   меженаш
                                                                        карлаяхар".

Урокан Iалашо: Грамматически а, маь1нин а подлежащиш а, сказуеми а, цуьнан тайпанаш а карладахар.
[bookmark: bookmark1]Урокан г1ирсаш: компьютер, интерактивни у
 Урок д1аяхьар
1. Хьехархочун хьалхара дош

Вайна ма хаъара, предложени екъало меженашка. Уьш хуьлу коьрта а,    коьртаза а. Тахана вай карлайохур ю и меженаш.
Муьлхачу меженех олу предложении коьрта меженаш ? Маса тайпана хуьлу подлежащи ? (Грамматически а, маь1нин а). Муьлхачу подлежащих олу грамматически подлежащи? Муьлхачу подлежащих олу маь1нин подлежащи? Предложении муьлхачу меженах олу сказуеми? Дийца цуьнан тайпанаш.

2. Кхочушдойту хьакъ долу шардар.

И шардар кхочушдойтуш, тидаме эца деза:
1) Предложенехь маь1нин подлежащи хир ду дийриг дожарехь долу дош, масала: "сингаттамо", хандешан цхьалхе сказуеми хир ю ишттаниг - "б1арзвина";

2) Хандешан цхьалхе сказуеми лара еза, шина дашах латтахь а, масала: "хьалаболуш бара", "бале йолу";

3) Предложенехь ц1еран х1оттаман сказуеми хир ю xlapa саннарг: "п1ераскан де дара";

4) подлежащиш муьлхачу къамелан дакъойх кхоллаелла таллар. 

5) Грамматически подлежащи нисло нохчийн предложенехь (и предложени
кхечуьнга йолуш елахь а, яцахь а), нагахь санна хандош-сказуеми классни делахь (т1аккха подлежащино цуьнан классан гайтамна т1ехь урхалла до) я терахьашца хийцалуш делахь (т1аккха сказуемино барт бо подлежащица терахьехь).Оцу шина а меттехь, дешнийн уьйрашца лерича, подлежащи йозуш йоцу меже хуьлу, аьлча а, грамматически подлежащи хуьлу. Кхин- йолчу меттигашкахь подлежащи маь1нин подлежащр (субъект) лара еза.

3. Морфологи карлаяккхар: предложени юкъара причастеш а, деепричастеш а къастаяйтар, церан грамматически билгалонаш йийцийтар.

4. Кхочушдина шардар таллар.
5. Классехь кхочушдойту кхин цхьа шардар а - 115-г1аниг.

И шардар кхочушдеш а дагахь латто деза маь1нин подлежащи грамматически йозуш йолу меже хилар, аьлча а, сказуемино урхалла до цуьнан дожаран формина т1ехь, ткъа ша иза кхоллаелла хир яц классни я терахьаш хийцалучу хандашах.
6.Г1орасиз дешархошца болх
 Жоьпийн мах хадор 
Ц1ахь бан боях балар
1. Предложенин коьрта меженаш карлаяхар.
2. Шардар 166-г1а кхочушдар.




Урокан чулацам: Предложенин коьртаза меженаш карлаяхар. 

Урокан Iалашо:   Кхачамах а, къастамах а, латтамех а лаьцна        йолу теманаш
карлаяхар, оцу теманашна шардарш кхочушдар.
[bookmark: bookmark2]Урокан г1ирсаш: компьютер, интерактивни у

                               
Урок д1аяхьар

1. Хьехархочо т1едуьллу дешархошна кхачамах а, къастамах а лаьцна йолу бакъонаш классехь шаьш ешар.

2. Цара и теманаш карлайохучу юкъана хьехархочо толлу дешархоша ц1ахь кхочушдина шардар

3. Дешархошка х1иттадо фронтальни хаттарш:

Муьлхачу меженах олу сказуеми?
Муьлхачу сказуемих олу цхьалхе сказуеми? Ц1еран х1оттаман сказуеми?
Маца юьллу подлежащиний, сказуеминий юккъе тире?
Муьлхачу меженех олу кхачам?
Муьлхачу къамелан дакъойх кхоллало иза?
Муьлхачу меженах олу къастам?
Муьлхачу къамелан дакъойх кхоллало иза?
Стенах олу карчам?

Г1орасиз дешархошца болх


4. Классехь кхочушдойту хьакъ долу шардар.(168)
И шардар кхочушдеш, тидамехь латто деза:

1 -чу предложенехь къастам кхоллабелла хила мега причастин карчамах. Иза ща билгалдечу дашна хьалха лаьтташ хилахь, ц1оьмалгаца ца къастабо;

Предложенехь причастин карчамна юкъабола тарло хандешан латтаман формин карчам а, цундела иза цхьа буьззина причастии карчам - къастам лара беза, масала: "Дада-б1арна" т1ера кен утармашна т1екхаччалц тесначу;

Предложенехь къастам кхоллабелла хила тарло хандешан билгалзачу кепан карчамах: х1ун (муха?) барт? — "'тайна баха наьрт-аьрстхошкара мохк баккха".
Предложенехь кхачам кхоллабелла хила тарло лаамечу причастин карчамах "Хьо тешачух".

Предложенехь къастам кхоллабелла хила тарло буьззина боцчу деепричастно-причастни карчамах: "космосе хьо воьдуш (долу)".
Гуш ма хиллара, шардар кхочушдале, карчамех лаьцна дерг а, къастаммий, кхачаммий муьлхачу къамелан дакъойх кхоллало бохург карладаккха деза.

5. Шардар  толлучу юкъана дешархоша карлабоху меттиган, хенан, даран суьртан, бехкаман латтамаш.

6. Шардар теллинчул т1аьхьа хьехархочо доцца жам1 до и кхочушдаран.Цул т1аьхьа цо хаттарш х1иттадо меттиган, хенан, даран суьртан, бехкаман латтамех лаьцна.

7. Классехь кхочушдойту кхин цхьа  а шардар.(169)

И кхочушдеш, тидамехь хила деза: дукхах болу латтамаш кхоллабала тарло хандешнийн латтамийн форманийн карчамех. Цхьа предложени синтаксически талла еза.

Морфологи карлайоккхуьйтуш, дешархошна т1едилла мегар ду хандешан форманех лаьцна болу кхетам карлабаккхар. Кхузахь къасто деза: церан карчамаш, причастии а, деепричастии а карчамаш санна, предложенехь дийнна цхьа меже хуьлу, цундела карчамашна юкъахь предложении меженаш лехар нийса хир дац, х1унда аьлча уьш предложенин меженаш хир яц, карчаман меженаш хир ю, ткъа уьш вай толлуш а, 1амош а яц.
8.Дешнашца болх. 
Дешархошка д1аяздойту дешнаш:
ялта,алапа,тарх,зен,эшам,жам1,кхаба,омра.
1.Предложенеш х1иттае х1окху дешнашца.
2.Предложенешкахь латтамаш билгалбаха.

10.Ц1ахь бан болх

Дешархошна т1едуьллу цхьанатайпанара а, шакъаьсттина а меженаш карлаяхар а, 170-171 шардарш кхочушдар.













                                       

Урокан чулацам: Чолхечу предложенех лаьцна юкъара кхетам.
Урокан 1алашо: 1. Чолхечу предложенех лаьцна юкъара 
                                          кхетам  балар.
2. Чолхе-цхьаьнакхетта предложенеш карлаяхар.
Урокан г1ирсаш: компьютер, интерактивни у
Урок д1аяхьар

I. Ц1ахь карлаяха еллачу цхьалхечу предложенех лаьцна болу кхетам таллар 1алашо йолуш,дешархошка бойту xlapa тайпа йозанан болх:

а) Д1аязъе предложенеш, чаккхенгахь оьшуш долу хьаьркаш а дохкуш (лахара кхо предпожени хьехархочо доски т1е хьалххе д1аязйо я барта классехь д1айоьшу):

Ирча ю ткъа дешин духар дуьйхина гуьйре можачу г1аша биллина куз дитташна к1ел 1уьллу мел хаза ю гуьйренан беш. аь)Хаттарш:

Маса предложенех лаьтта язйина текст? Х1ун хьаьркаш дехкина церан чаккхенашка? Х1ун тайпа ю xlop предложени? И предложенеш цхьалхе хилар ч1аг1де.

(И ч1аг1дар нийса хир ду, нагахь санна дешархоша xlopа предложенехь йолу коьрта меженаш билгалъяхахь).
*Г1орасиз дешархошца болх
 II. Урокан керлачу чулацаман кхетам балар
1.Дешархошка д1аязйойту цхьаъ цхьалхе а, важа чолхе а ши предложени:
Селхана дог1а деара.Тахана малх хьаьжна, ткъа цо аренаш якъо йолийна.

2.Дешархошна т1едуьллу xlopа предложенехь коьрта меженаш билгалъяхар.
3.Билгалйоккхуьйту шина а предложенина юкъара башхалла (и башхалла хир ю:

а) цхьалхечу предложенехь цхьа подлежащи, цхьа сказуеми хилар, ткъа чолхечун ши подлежащи, ши сказуеми хилар;
аь) чолхе предложени шина цхьалхечух кхоллаелла хилар).

4.Дешархошка хаттарш:

Муьлхачу предложених олу цхьалхе предложени? Муьлхачу предложених олу чолхе предложени?

5.Хьехархочо барта д1аолу параграф т1ехь чолхечу предложенех лаьцна йолу юьхьанцара бакъо. 



III. Ц1ахь бина болх таллар.

а)	Дешархошка схьайоынуьйту: цхьаьнга—хуттурган дешнашца кхоллаелла чолхе предложенеш, вукхуьнга — карарчу хуттургашца кхоллаелларш, кхоалг1ачуьнга — цхьаьнакхетаран хуттургашца кхоллаелларш.

аь) Т1аьххьарчу предложенешкара цхьаьнакхетаран хуттургаш билгал а йохуш, дешархошка ч1аг1дойту уьш чолхе предложенеш хилар (уьш шишша цхьалхечу предложенех лаьтташ хилар, xlop цхьалхечу предложени шен коьрта меженаш хилар).

б)	 1аморан диктант:
Шолг1ачу дийнахь юххерчу к1отаршкара орца кхечира, бакъду т1аьхьа дара. (С. Б., 1, 100) И хьун сенъелла лаьттара, иза б1аьстенан шийлачу мохо лестайора. (С. Б., 1,102). Садаьржина а чехкаделира, амма малх-м схьакхетаза бара. (С. Б., 1, 100).

Диктант т1ехь болх бар

а)	xlopа чолхечу предложенина чуйоьлхучу цхьалхечеран коьрта меженаш билгалъяхийтар (к1ела сизаш хьоькхуьйтуш),

аь) к!ела сеттина сиз хьакхийтарца хуттургаш билгалъяхар,
б)	т!едилларш кхочушдина хилар барта таллар.
	
1.Цхьанакхетаран 

хуттургашца шина 
цхьалхечу 
предложенех 
лаьттарш:
Берзан к1еза 
1уьргара 
а ма долийла,элан 
к1ант  аганара а ма 
г1оттийла.

	
2.Цхьанакхетаран хуттургашца
кхаа цхьалхечу цхьалхечу предложенех лаьттарш:
Я гуш т1ехь сакхт а дацара ,я ц1ий даьлла меттиг а яцара,амма ког ч1ог1а лозура.

	
3. и д1.кх.





  
2.Гайтаман г1ирса т1ехь болх бар:
а) барта коьрта меженаш билгалъяхийтар,
аь) хаттарш:
Маса цхьалхечу предложенех лаьтташ х1ор чолхе предложени?
Муьлхачу синтаксически г1ирсашца цхьанакхетта и х1ор чолхе предложени?(Хуттургаш билгалъяхийтар).
Х1ун тайпа хуттургаш ю  уьш?(Цхьанакхетаран хуттургаш)

1. Хьехархочо д1ахоуьйту: "Иштта кхоллаеллачу чолхечу предложенех чолхе-цхьаьнакхетта предложенеш олу).

2. Учебникца болх бар:

а)	бакъо д1айоьшуьйту;

аь) масалина ялийна предложенеш толлу № 3 йолчу таблицина т1ехь динчу талларийн хьесапехь;

б)	дешархошка барта масалш даладойту.
                          1амийнарг т1еч1аг1дар
1) Шардаран  хьалхара 4 предложени кхочушъяйтар. Цу шардарехь 3 т1едиллар ду:

а)	схьаязъяр;
аь) коьрта меженаш к1ел сиз хьакхарца билгалъяхар;

б)	цхьаьнакхетаран хуттургаш къастор).

2) Шардарехь  кхочушдина дакъа барта таллар:

а)	предложенин коьрта меженаш схьайийцийтар; аь) цхьаьнакхетаран хуттургаш билгалъяхийтар;

б)	маса цхьалхечу предложенех лаьтташ ю xlop чолхе предложени;

в)	уьш чолхе-цхьаьнакхетта предложенеш хилар ч1аг1дайтар.

                  
Ц1ахь бан болх балар, классехь шардаран юкъара барта цхьаъ чолхе- цхьаьнакхетта предложени билгалъяккхийта еза, цхьаьнакхетаран хуттургаш а къастайойтуш.
                          
Урокан чулацам:  Чолхе-цхьанакхеттачу предложенешкахь дозаран а, дуьхьлара а,къасторан а хуттургаш,сацаран хьаьркаш.
Урокан 1алашо:  Цхьанакхетаран хуттургийн тайпанех а , церан маь1нех а ,чолхе-цхьанакхеттачу предложенешкахь дохкучу сацаран хьаьркех а дешархой кхетор.
Урокан г1ирсаш: компьютер, интерактивни у
Урок д1аяхьар
I.Ц1ахь бина болх таллар
1.Дешархошка хаттарш:

Муьлхачу чолхечу предложених олу чолхе-цхьаьнакхетта предложени? 

Х1ун тайпа дозаран г1ирс хуьлу чолхе-цхьаьнакхеттачу предложенешкахь цхьалхенаш вовшахтосуш?

2.Дешархошка йозанца кхочушйойту шардар т1ера т1аьххьара 4 предложени. Т1едиллар: Схьаязъе, цхьаьнакхетаран хуттургашна к1ел сиз а хьокхуш.

3.Дешархоша и шардар кхочушдечу  заманчохь хьехархочо, х1оранна т1е а воьдуш, толлу ц1ахь кхочушдан дела шардар. Иза нийса кхочушдина хир ду, нагахь санна дешархоша схьаязйинарг 4 предложени елахь, цхьаьнакхетаран хуттургашна к1ел сиз а хьаькхнехь.

4.Классехь бина болх таллар.
II.Урокан чулацамах кхетам балар
Пректорехула экран т1ехь гойту х1ара таблица:

Чолхе-цхьаьнакхетачу предложенешкахь цхьаьнакхетаран хуггургаш



	1.Дозаран хуттургаш
	2.дуьхьалара хуттургаш:амма,ткъа делахь а,бакъду(цхьабакъду)
	3.Къасторан хуттург: я

	Маь1на:хуьлушдерг цхьаъ цхьанна т1аьхьа я цхьана заманчохь кохчушхилар


	Маь1на:цхьана предложенин чохь дуьйцуш дерг вукхунна дуьхьлара маь1на долуш хилар.


	Маь1на:предложенешна чохь дуьйцуш дерг хийцалуш хилар я кхочушхилла тарлучарах цхьаъ къастор.






2. Гайтаман г1иpca т1ехь а, учебник т1ехь а болх бар:

а) Хьехархочо д1айоьшуьйту дешархошка таблицин ц1е. 

аь) Хаттарш а, т1едилларш а:

Маса тайпа хуьлу цхьаьнакхетаран хуттургаш? Еша хьалхарчу хуттурган ц1е. Деша, х1ун маь1на ду цуьнан?
Деша оцу хуттургана учебник т1ехь далийна масалш. Еша шолг1ачу тайпанан хуттургийн ц1е.


Еша, маса хуттург ю дуьхьлара?
Деша, х1ун маь1на ду церан?
Деша учебник т1ехь царна далийна масалш.
Еша кхоапг1ачу тайпанан хуттурган ц1е.
Маса хуттург ю къасторан?
Деша, х1ун маь1на ду цуьнан?
Деша учебник т1ехь цунна далийна масалш.

3.Дешархошка йоьшуьйту параграф. Хьехархочо тидаме оьцу бакъонехь йолу т1аьххьара абзац, чолхе-карарчу предложенехь ц1оьмалгаш яхкар дуьйцуш йолу.
4.Классехь дешархошка кхочушдойту шардар 175.
*Г1орасиз дешархошца болх
1амийнарг т1еч1аг1дар
1) Классехь кхочушдина шардар таллар.
2) Дешархошка хаттарш, т1едилларш:

Маса тайпана хуьлу чолхе-цхьаьнакхеттачу предложенешкахь йолу цхьаьнакхетгаран хуттургаш?

Дийца оцу хуттургийн xlop тайпанан маь1на. Даладе хуттургийн xlop тайпанна цхьацца масал.

Классехь синтаксически толлу 176-чу шардаран хьалхара предложени:

а)	Дийнна предложени д1айоьшуьйту.
Мичахь йог1у оцу предложенехь ц1оьмалг? ("Амма" бохучу хуттургана хьалха).

Х1ун тайпа хуттург ю иза? — (Дуьхьлара хуттург). Х1ун тайпа ю ша предложени? — (Чолхе-цхьаьнакхетта). аь) Еша цу чу йог1у хьалхара а, шолг1а а цхьалхе предложенеш.

б)	Билгалъяха хьалхарчу предложенин коьрта меженаш. (Кхузахь цхьаъ бен яц коьрта меже, иза ю хандешан х1оттаман сказуеми "ца кхоо мегар ду").

в)	Билгалъяха шолг1ачу предложенин коьрта меженаш. (Подлежащи "юьхьиг", хандешан цхьалхе скаэуеми "ца йог1у").

г)	Дешархошна т1едуьллу ц1ахь толлу йолчу шина предложенин коьртаза меженаш а билгалъяха езаш хилар.

д)	Дешархошна д1ахоуьйту т!ейог!учу урокехь ц1ахь бина болх теллинчул т1аьхьаталламан болх хирг хилар. Карлаяхийта параграфаш.


Ц1ахь бан болх балар
1.Бакъо 1амаяр
2.Шардар    кхочушдар.



Урокан ц1е:  Чолхе-цхьанакхеттачу предложенешкахь дозаран  а, дуьхьлара а,къасторан а хуттургаш,сацаран хьаьркаш .
1алашо:     Цхьанакхетаран хуттургийн тайпанех а , церан маь1нех а ,чолхе-цхьанакхеттачу предложенешкахь дохкучу сацаран хьаьркех а дешархойн хаарш т1еч1аг1дар.
Урокан г1ирсаш: компьютер, интерактивни у
Урок д1аяхьар
I. Ц1ера болх таллар

1. Ц1ахь деллачу шардар т1ехь болх бар.
2. Бакъонаш карлаяхар
3. Масех дешархочуьнга уьн т1ехь болх байтар
4. Г1орасиз дешархошца болх

II. Мультимедийни г1ирсех пайдаэцар

1. Суьрташца болх бар.
2. Чолхе –цхьанакхетта предложенеш х1иттаяр суьрташка а хьожуш
3. Царех масех предложени синтаксически таллар.

Электронни уьна т1ехь предложенеш д1аязъяр:

Вела а къежна цуьнан дехар кхочушдира Султана амм лерина паровозана чуьхьоьжучу берашна машинист ца гира.

Сирла-хьаьрса Нурседа ц1ена шен нана яра  бакъду амал дениг кхаьчнера цуьнга.
   
Сацаран хьаьркаш х1иттае х1окху предложенешкахь, уьш яхкаран бакъонаш йийца.


III. 1амийнарг т1еч1аг1деш кхочушдойту шардар 178.

IV. Дешнашца болх 
V. Кхеташо, м1аьчиг, муьжг, нурдогу,  оьра.
1. Х1окху дешнашца  чолхе – цхьанакхетта предложенеш х1иттае.
2. Царех цхьаъ синтаксически талла.

VI. Ц1ахь бан болх:  бакъонаш карлаяха, кхочушде шардар
[bookmark: bookmark8]                  

Урокан чулацам: Г1алаташца болх бар.
Чолхе-карарчу предложених лаьцна юкъара кхетам.
Урокан Iалашо: 1 .Чолхе-карарчу предложених лаьцна кхетам балар.
[bookmark: bookmark9]

2. Коьртачу предложених лаьцна кхетам балар.
[bookmark: bookmark10]

3.Т1етухучу предложених лаьцна кхетам балар.

[bookmark: bookmark11]Урокан г1ирсаш: компьютер, интерактивни у
  Урок д1аяхьар
[bookmark: bookmark12]I. Керлачу урокан чулацамах кхетор
1. Хьехархочо ша уьн  т1ехь язйо, дешархоша тетрадаш т1ехь язйо xlapa чолхе-карара предложени:
[bookmark: bookmark13]
Взводан командиро хаийтира, 1уьйранна т1елатар доладо аьлла.
2. Оцу предложени т1ехь талламаш бар:
[bookmark: bookmark14]Хаттарш а, т1едилларш а:
[bookmark: bookmark15]
1. Х1ун тайпа предложени ю xlapa: цхьалхе юя чолхе ю? (Чолхе предложени ю). 26

2. Стенах хуур ду иза чолхе предложени хилар? (Цу чолхечу предложени чу йоьду шиъ цхьалхе предложени).

3.Толлур вай хьалхара предложени. Д1аеша иза. Билгалъяха цуьнан коьрга меженаш — (подлежащи "командиро" ю, сказуеми "хаийтира" ю).

4.Толлур вай шолг1а предложени. (И шолг1а предложени шен д1ах1оттамца билгалза-юьхьан ю, цундела цу чохь цхьаъ бен коьрта меже яц, иза ю сказуеми "доладо").

    5.Цу шиннах муьлхачу предложенино муьлхарниг кхетайо? (Шолг1ачу предложенино кхетайо хьалхарниг).

    6.Цу шиннах муьлхачу предложени т1ера муьлхачуьнга дала мегар дара хаттар? Х1ун хаттар ду иза? (Хьалхарчу предложени т1ера вукхуьнга ло "Х1ун?" боху хаттар).

7.Муьлхачу даш т1ера луш ду и хаттар? ("Хаийтира" бохучу даш т1ера ло "х1ун?" боху хаттар).

3.Хьехархочо йоьшуьйту параграф т1ера чолхе-карарчу предложенех лаьцна йолу бакъо.

3) Оцу бакъонна далийначу учебник т1ерачу масалшна т1ехь оццу кепара болх бо (хьалхара предложени юкъара а йоккхуш):

Хьалхара предложени: Цу т1е а доьг1на, суна хета.

Шолг1а предложени: Оцу чохь жовх1ар кхоъ хилла аьлла.

Хьалхарчу предложенин коьрта меженаш: подлежащи — "суна", "хета" - сказуеми.

Шолг1ачу предложенин коьрта меженаш: подлежаши - "жовх1ар", сказуеми - "кхоъ хилла".

Хьалхарчу предложени т1ера шолг1ачуьнга луш долу хаттар: "х1ун?" (И хаттар ло "хета" бохучу даш т1ера).
Иштта толлу важа йисина предложенеш а.

2.Хьехархочо йоьшуьйту параграф т1ера коьртачух а, т1етухучух а лаьцна йолу бакъонаш. Классехь мел теллинчу чолхе-карарчу предпоженийн коьрта а, т1етуху а предложенеш билгалйоху. Хьехархочо тидаме эца деза, коьртаниг а, т1етухург а билгалйоккхуш, шена т1ера хаттар делларг коьрта предложени хилар, и хаттар шега кхаьчнарг т1етуху предложени хилар.
*Г1орасиз дешархошца болх
    II.  1амийнарг т1еч1аг1дар
1. Классехь кхочушдойту шардар 181 . Билгалйохуьйту чолхе-карара предложенеш, коьртачарна к1ел цхьа сиз, т1етухучарна к1ел - ши сиз а хьокхуьйтуш.


Кхузахь хьехархочо тидаме эца деза оцу шардар чохь хуттург йоцу чолхе предложенеш а хилар.
2. Шардар таллар.

3. Язйойту йоцца диктант:

ДИКТАНТ
Селхана телевизор чухула кхайкхийра, Къилба-Седа Кавказехь йочанаш хир яц аьлла. Цундела сой, сан доттагг1ий ч1ерий леца вахара. Цхьабосса чукхийссира охашимма м1ерий, амма ч1ераша муьрг ца тухура. Де суьйренга лестира. Тхойшинна дага а ца дог1у-ра, тхаьшшиъ ц1а маца воьрзур ву. Ишгга хаза дара хинан йистехь.

4. Д1аязйинчу диктанта юкъара билгалйохуьйту чолхе-карара предложенеш, коьртанаш а, т1етухурш а къаста а йойтуш.

III.Ц1ахь бан болх: §47, шардар 
Классехь толлу хьалхара предложени:
Еша хьалхара предложени. Х1ун тайпа ю иза? (Чолхе-карара). Муьлхарниг ю коьрта? Муьлхарниг ю т1етухург? Муха хуур ду иза? (Деллачу хаттарца).
Муьлхачу предложенина к1ел хьокхур ду сиз? (Хьалхарчунна, х1унда аьлча иза т1етуху предложени ю).


Урокан ц1е: Чолхе-карачу предложенехь т1етухучун 
меттиг а,сацаран хьаьркаш а.

1алашо:1. Т1етуху предложени коьртачунна хьалха а, т1ехьа а 
,юккъехь а латта йиш йолуш хиларх кхетор.
2.Чолхе –карарчу предложенехь йохкучу запятойх кхетор.

        Урокан г1ирсаш: компьютер, интерактивни у

I. Ц1ахь бина болх таллар


1. Хьехархочо хьалххе д1аязйо уьна т1е xlapa предложенеш:

Х1оранна а шена дика хуур ду, шен могашалла муха ларъян еза. Физически балхах херадаьллачу дег!ера ницкъ г1етт1а оьшуш хуьлу, цо могашалла эшайо, хан а яцйо.
Вай цхьаьнатухуш дерш дуккха а ду, амма цхьана Даймехкан бераш вай хилар вайн лаккхара дозалла ду. 
Т1едилларш: Схьаязъе.
Билгалдаккха xlopа чолхечу предложенин тайпа.
К1ел сиз хьакха чолхечу предложенина чуйоьлху цхьалхенаш вовшахтосуш болчу синтаксически г1ирсана.
1. Дешархоша и шардар кхочушдечу заманчохь хьехархочо, х1оранна т1е а воьдуш, толлу ц1ахь кхочушдина шардар
1. Классехь кхочушдина шардар таллар.
1. Дешархошка хаттарш:

Муьлхачу предложених олу чолхе-карара предложени?
 Муьлхачух олу коьрта предложени? 
Муьлхачух олу т1етуху предложени?
Муьлха коьрта ши билгало ю чолхе-карарчу предложении? 
Ягаръе т1етухучу предложенешца хуьлу карара хуттургаш. 
Даладе масех хуттурган дош. 
Царах муьлхачарах хуьлу предложенехь меже?
II. Керлачу урокан чулацамах кхетор
1.Хьехархочо барта д1а а олуш, дешархоша д1аязйо xlapa предложенеш:

Кху деношкахь тхуна ма-дарра гина, хила ма-еззара йолу йохьалла муха хуьлу. 
Радиочухула, кхана дог1а дог1ур ду аьлла, хаам бира. 
Нагахь санна сан г1уллакх хьалххе чекхдолу-кх, со сихонца вухавоьрзур ву. 

Т1едилларш: Xlop предложенехь билгалъяха т1етуху предложенеш. Дийца, муьлха меттиг д1алоцуш ю уьш, коьртачаьрца юьстича.
3. Классехь йоьшу темин бакъо. Оцу параграфехь ялийна предложенеш талла а мегар ду. Хьехархочо тидам т1ебохуьйту параграфан чаккхенгахь ялийначу схеманашна.

*Г1орасиз дешархошца болх


III. 1амийнарг т1еч1аг1дар

1. Параграфан чеккхенгахь ялийначу схемашца предложенеш х1иттайойту дешархошка.
  2.дешархошка хаттарш:
1.Чолхе-карарчу предложенехь муьлха меттиг д1алоцуш хуьлу т1етухург?
2.муха къастайо т1етуху предложении коьртачух?

IV. Урокан жам1 дар.
V. Ц1ахь бан болх: § 47, шардар 




Урокан ц1е: Т1етухучу предложенин тайпанаш
1алашо: т1етухучу предложенех кхетм балар, къамел кхиор.
Урокан г1ирсаш: компьютер, интерактивни у

Урок д1аяхьар

I. Ц1ахь бина болх таллар

1. Шардарехь бина болх таллар.
2. Стенах олу чолхе-карара предложени?
3. Муьлхачух олу коьрта предложени?
4. Муьлха ши билгало ю т1етухучу предложенин?
5. Муьлха хуттургаш хуьлу т1етухучу предложенешца?
       6.Сацаран хьаьркашца муха къастайо т1етуху а , коьрта а 
                    предложенеш?
[bookmark: bookmark5] II.Коьчалан  чулацам т1еч1аг1бар
1. Дешархошна т1едуьллу параграфан чаккхенгахь ялийначу схемашна чолхе-карара предложенеш дагалацар а, уьш д1аязъяр а.
2. Дешархоша и хьалхара т1едиллар кхочушдечу хена хьехархочо уьна т1е д1аязйо xlapa предложенеш:
Керлачу дахаран новкъа вайн адамаша керла г1улч моссазза яьккхи, къеггина гучуйовлу вайн д1ах1оттаман сийлахь-яккхийн г1оленаш. 
Цхьаьнцца а къамел а дале, тхуна хиира, силос мичахь, муха кечйо.

3. Дешархоша шаьш дага а лаьцна, д1аязйина предложенеш толлу.
4. Уьна т1е д1аязйина ши предложени барта толлу х1окху кепара:
Д1аеша хьалхара предложени. 
Х1ун тайпа ю иза?
     Билгалъяха оцу предложенехь т1етуху предложени я предложенеш.). 
Еша шолг1а предложени. Х1ун тайпа ю иза?
    Билгалъяха коьртаниг а, т1етухург а.
Х1ун хаттар xIotto мегар дара коьртачу предложени т1ера т!етухучуьнга? (хиира х1ун?).
5. Иштта хаттар а х1оттош, т!етухучаьрца чекхъяха xlapa чолхе-карара предложенеш:
Т1аккха суна дагадеара, (х1ун?)... 
Ц1еххьана суна диццелира, (х1ун?)... 
Сан доттаг1чунна ца хаьара, (х1ун?)... 

*Г1орасиз дешархошца болх
III.Т1етухучу предложенийн тайпанаш довзийтар
1. Классехь йоьшу керла параграф.
2. Оцу параграфна ялийначу схеми т1ехь болх бо.
3. Дешархошка дагахь латтадойту т1етухучу предложенийн тайпанаш.

IV.Жам1 дар
V.Ц1ахь бан болх:  §48, шардар





Урокан чулацам: "Кхачаман т1етухучаьрца йолу чолхе-карара предложенеш". 

Урокан 1алашо: 1. Кхачаман т1етухучу предложенех дешархой кхетор.
2. Хуттурган дешнашший, карара хуггургашший вовшех кьасто 1амор.
3. Кхачаман т1етухучу предложеница йолчу чолхе-карарчу предложении схема xIotto а, и предложени синтаксически талла а дешархой 1амор.
Урокан г1ирсаш: компьютер, интерактивни у
Урок д1аяхьар
I. Ц1ахь бина болх таллар
1. Хьехархочо хьалххе д1аязйо уьна т1е  xlapa предложенеш:
Цунна дагадеара кхана хьехархочун де хилар.
Т1аккха цунна дагадеара, ша шен хьехархо муха декъалвийр ву.
Шен доттаг1чуьнга д1ахьахийра цо, изадицдан мегар дац аьлла.

2. Дешархошка схьаязйойту и предложенеш. Цара уьш схьаязъечу хена хьехархочо, х1оранна т1е а воьдуш, толлу ц1ахь язйина упражнени.
II.Керлачу урокан чулацамах кхетор
1. Дешархошка йоьшуьйту ц1ахь кхочушдинчу шардар т1ера чолхе- карара предложенеш. Дешархошка хаттар долуьйту коьртачу предложенина тlepa т1етухучуьнга.
1. Классехь язйинчу предпоженешна т1ехь талламаш бо:

а)	Еша хьалхара предложени. Х1ун тайпа ю иза?
Билгалъяккха подлежащи а, сказуеми а (цунна дагадеара). Хаттар х!оттаде йисинчу межене сказуемина т!ера (х!ун?). 
Кхузахь хьехархочо тидаме эцийта деза и меже герггара нийса кхачам хилар а, иза масдаран карчамах лаьтташ хилар а:

Дагадеара х1ун? - кхана хьехархочун де хилар. аь) 
Еша шолг1а предложени.
 Х1ун тайпа ю иза?
Билгалъяккха коьртаниг а, т1етухург а.

Хаттар ло коьртачу предложени т1ера тктухучуьнга. (Дагадеара х1ун? - Ша шен хьехархо муха декъалвийр ву).
Муьлхачу синтаксически г1ирсаца д1ахоттало иза коьртачух? - "Муха" бохучу хуттурган дешан г1оьнца.
Синтаксически талла т1етуху предложени. (Декъалвийр ву - сказуеми. Декъалвийр ву хьан? - ша - подлежащи. Декъалвийр ву мила? - хьехархо. - Герггара нийса кхачам. Хьенан хьехархо? - Шен. - Къастам. Декъалвийр ву мича кепара? - Муха. - Даран суьртан латтам).
Х1ун меже ю кху предложенехь "муха" боху хуттурган дош? (Даран суьртан латтам).
б)	Еша кхоалг1а предложени. Х1ун тайпа ю иза?
Билгалъяккха коьртаниг а, т1етухург а.
Хаттар х1оттаде коьртачуннат1ера тктухучуьнга. (Д1ахьахийра х1ун?-Иза дицдан мегар дац аьлла).
Муьлхачу синтаксически г1ирсаца хоттаелла иза коьртачух д1а? - ("Аьлла" бохучу карарчу хуттурган г1оьнца).
Синтаксически талла т1етуху предложени. (Дицдан мегар дац-сказуеми. Дицдан мегар дац х1ун? - Иза. - Герггара нийса кхачам. XIapa цхьанахклтаман предложени ю. Юкъараюьхьан ю. Цундела кхузахь подлежаши яц). "Аьлла" бохучу карарчу хупурге хаттар дала йиш юй вайн? - (Яц). Цундела предложении меже хуьлий иза? - (Ца хуьлу).

Кхин цкъа а дагалаца, х1ун хаттар х1оттийра вай шина а т1етухучу предложенига. ("Х1ун?" боху хаттар).
Подлежащий, сказуемий къастийначул т1аьхьа муьлхачу межене луш хуьлу и хаттар? (Герггарчу нийсачу кхачаме).
8. Хьехархочо д1ахоуьйту дешархошка:
Коьртачу предложени чуьра сказуеми я хандешан форманах кхоллаелла кхин меже кхета а еш, ц1ерниг дожаран хаттарна жоп а луш йолчу т1етухучу предложених кхачаман т1етуху предложени олу.
9. Классехь йоьшу керла параграф.
III.1амийнарг т1еч1аг1дар
1) Классехь кхочушдойту шардар 187
2) Толлу иза.
3) Дешархошка фронтальни хаттарш ло:

Муьлхачу предложених олу кхачаман т1етуху предложени?
 Муьлхачу синтаксически г1ирсашца д1ахоттало иза коьртачух?
 Царах муьлхарниг хуьлу предложении меже?
Кхачаман т1етухучу предложеница йолу чолхе-карара предложени а ялаяй, цуьнан схема х1оттае.
IV. Урокан жам1 дар
V. Ц1ахь бан болх: §49, шардар 
Классехь толлу хьалхара предложени. Предложени йоьшуьйту. Билгалдоккхуьйту цуьнан тайпа.



Урокан ц1е: Предложенехь дешнийн уьйр (карладаккхар)
1алашо: дешнийн уьйрах долу хаарш карладахар
Урокан г1ирсаш: компьютер, интерактивни у
Урок д1аяхьар

I. Ц1ахь бина болх таллар

1.Шардарехь бина болх таллар.
2. Бакъо карлаяккхар

II. Урокан чулацамах кхетор

1.                      Калрладаккхаран хаттарш
 1.Дешнийн цхьанакхетар муха нисло?
2.Дешнийн цхьанакхетаран тайпанаш муха хуьлу?
3.Парг1атчу а, ч1аг1деллачу а дешнийн цхьанакхетаршна юккъехь х1ун башхо ю?

1. Предложенехь дешнийн вошшашца уьйр хуьлу. Дешнийн уьйр къасто атта ду хаттаршца, масала: Селхана жима Селисат ишколе яхара. Цу пхеа дашах лаьттачу предложенехь диъ дешнийн цхьаьнакхстар ду:

1) Селисат яхара,
2) ишколе яхара,
3) селхаиа яхара,
4) жима Селисат.

Предложенехь шайн цхьаьнкхетарехь дешнаш хуьлу коьрта а, дозуш а. Шегара хаттар х1отточу дашах коьрта дош олу, ткъа коьртачу дашо xlотточу хаттарна жоп лучу дашах дозуш долу дош олу. Предложенехь дозуш долчу дашо коьрта дош довзуьйтуш кхетадо. Коьртачу дашо шегара хаттар а х1оттадой, дозуш долчу даше шеца уьйр тосуьйту, масала:

1) мила яхара? - Селисат яхара. Селисата xlyн дира? - Селисат яхара;
2) маца яхара? - селхаиа яхара;
3)	стенга яхара? — ишколе яхара;
4) муха Селисат? — жима Селисат.
Предложенехь дешнийн уьйр уггаре а хьалха шина кепара го:
     1.) цхьаьнакхетаран уьйр (сочинительная связь);
2) карара уьйр (подчинительная связь).



Цхьаьнакхетаран уьйрехь дешнаш цхьаьнакхета, цхьабосса бакъо йолуш.
Бацалахь лепара ц1ен а, сийна а, можа а зезагаш.
 Ц1ен а, сийна а, можа а бохучу дешнийн цхьаьнакхетаран уьйр ю. Предложенин цхьанатайпанарчу меженийн вовшаща ерг цхьаьнакхетаран уьйр ю. Цхьаниссачу мехаллица цхьаьнакхеттачу дешнийн уьйрах цхьаьнакхетаран уьйр олу.
Коьртачу а, дозуш долчу а дешнийн уьйрах карара уьйр олу. Дозуш долу дош коьртачу дашна карадоьрзуш хуьлу, цундела аьлла цунах карара уьйр, масала: Тракторо латта оху. Оху стен? - тракторо, оху х1ун? - латта. Кхузахь коьрта дош ду оху, дозуш долу дешнаш ду тракторо, латта.
*Г1орасиз дешархошца болх

III.1амийнарг т1еч1аг1дар

 Схемаш а х1иттош д1аязъе предложенеш.
                    Кеп:  Б1аьстенан баца юкъехь лепара ц1ен а, сийна а , можа а зезагаш.
			цхьан.уьйр



        цхьан.уьйр



    цхьанакхетаран уьйр




Дешнийн диктант
Ган лиира, сацо вуьйлира, серлаяла йолаелла, арахь шелъелла, хьаннаш серлайовлу, гонаха хьаьвзи, гена кхоьссина, майданахь гинера, кхуза ваийтинера, йоуьй-
тур ю, кхеталур ву.
      1.Предложенеш х1иттае х1окху дешнашца.
      2.Цхьана предложенехь дешнийн цхьанакхетарш билгалдаха.
  3.Цхьана предложенина синтаксически таллам бе.

III. Жам1 дар
IV. Ц1ахь бан болх: дешнийн уьйрах 1амийнарг карладаккхар














Урокан ц1е: Къастаман т1етуху чолхе предложенеш

1алашо: Къастаман т1етухучу чолхе предложенех дешархой кхетор, царех болу кхетам т1еч1аг1бар
Урокан г1ирсаш: компьютер, интерактивни у

Урок д1аяхьар
I. Керлачу урокан чулацамах кхетор
1. Хьалххе уьна т1е д1аязйина х1ара предложени:
Дешархой кхана хьаьжк1аш чуерзо боьлху аьлла,хаам бира ишколан дтректоро.

2.Д1аязйинчу предложени т1ехь таллам бо:
Д1аеша предложени. Х1ун тайпа ю иза? (Чолхе-карара).
Билгалъяккха коьрта предложени. ("Хаам бира школан директоро"). Хаттар х1оттаде т1етухучу предложенига. Муьлхачу даша тlepa дала деза иза?
 (Х1ун хаам? "Хаам" бохучу даша т1ера).
Нагахь санна цуьнга луш долу хаттар "Х1ун?" хандош т1ера делахьара, т1етухучарах муьлхарниг хир яра иза? (Кхачаман т!етухург).
Муьлхачу къамелан декъа т1ера делла ду и хаттар? (Ц1ердашна т1ера). Х1ун маь1на хила деза оцу т1етухучу предложенин? Лyp вай и хаттар кхин цкъа а: 
"Х1ун хаам?" Жоп лол. (Дешархой кхана хьаьжк1аш чуерзо боьлху аьлла хаам).
Цундела х1ун маь1на ду т1етухучу предложенин? (Къастаман маь1на). Делахь х1ета, коьртачу предложени чохь долу ц1ердош билгалдеш а, кхетош а йолуш, "муьлха?", "муха?", "х[ун?" бохучу хаттаршна жоп луш а йолчу т1етухучу предложених муьлха т1етуху предложени ала деза? 
(Къастаман т1етуху предложени).
*Г1орасиз дешархошца болх

Хъехархочо кхин цкъа a д1аолу и бакъо, т1аккха дешархошка олуьйту.
3. Параграф йоьшу хезаш.

II. 1амийнарг т1еч1аг1деш Дешархошка кхочушдойту 194 шардар



III. Дешнашца болх

Само,чоа,стом,стешхо,терса,тешам,тешо,хат1.
1.Х1окху дешнийн маь1на дийца.
2.Цхьана дашца къастаман т1етуху чолхе предложении х1оттае
3.Синтаксически тала и предложении
IV. Жам1 дар
IV. Ц1ахь: § 50, шардар





Урокан чулацам: Хенан т1етуху предложенеш
Урокан Iалашо: 1. Къастаман т1етухучу предложенех лаьцна долу хаарш т1еч1аг1дар а, таллар 
                                                                                                                                             а.
2. Хенан т1етухучу предложенех дешархой кхетор. 
Урокан г1ирсаш: компьютер, интерактивни у
Урок д1аяхьар 
I. Ц1ахь бина болх таллар
1. Къастаман т1етухучу предложенех лаьцна долу дешархойн хаарш толлу цкъа х1окху хаттаршца:
Муьлхачу предложених олу къастаман т1етуху предложени? 
Х1ун тайпа синтаксически г1ирс хуьлу къастаман т!етуху предложенеш коьртачух д1ахуттуш? Дападе царна масалш. 
2.Толлу ц1ахь кхочушдина шардар  
II. Керлачу урокан чулацамах кхетам балар
1. Хьехархочо хьалххе д1аязйо xlapa ши предложени:
Со арахь лаьтташ, шу ц1а дог1ура. Со арахь мел лаьтта, сан шелвалар совдолура.
 Толлу хьалхара предложени: 
Еша хьалхара предложени.
Х1ун тайпа ю иза? Цхьалхе ю я чолхе ю? (Цхьалхе ю). Стенах хаьа вайна иза цхьалхе хилар? (Цу предложенехь цхьаъ подлежащи а, цхьаъ сказуеми а хиларна). Билгалйохуьйту коьрта меженаш. Хаттар долуьйту деепричастин карчаме.
 (Дог1ура маца? — Со арахь лаьтташ). Х1ун меже ю иза? (Хенан латтам). Стенах кхоллабелла иза? (Деепричастин карчамах). Х1унда ца лору вай иза т1етуху предложени? Дагаяийта т1етухучу предложенин коьрта ши билгало. (Сказуеми цхьана саттамехь хилар, т1етуху предложени коьртачух д1ахуттуш синтаксически г1ирс хилар). 
Толлу шолг1а предложени:
Билгалдоккхуьйту цуьнан тайпа. (Иза чолхе предложени ю). Билгалдоккхуьйту чолхечу предложении тайпа. (Иза чолхе-карара предложени ю).
Билгалдоккхуьйту коьрта а, т1етуху а предложени. Коьртачу предложенин коьрта меженаш билгалйохуьйту. (Шелвалар совдолура). Коьртазчу меженех "сан" бохург кхачам бу.
Билгалдоккхуьйту, муьлхачу даша т!ера х1ун хаттар ло т1етухучу предложенига. (Совдолура маца? - Со арахь мел лаьтта). Х1ун маь1на ду "маца?" бохучу хаттаран? (Хенан маь1на). Цундела х1ун тайпа т1етуху предложени лара еза вай иза? 
(Хенан т1етуху предложени).
Классехь йоьшу оцу темех лаьцна йолу параграф.
 III. 1амийнарг т1еч1аг1дар

1. Классехь кхочушдойту шардар 201. 
2.Толлу шардар
IV. Жам1 дар
V.Ц1ахь: §51, шардар 

Урокан  чулацам: Даран суьртан т1етуху т1тетуху предложени
1алашо : даран суьртан т1етуху предложенех кхетам балар
Урокан г1ирсаш: компьютер, интерактивни у
Урок д1аяхьар
I. Ц1ера болх таллар

1. Шардарехь бина болх таллар
2.Стенах олу хенан т1етуху предложени?
3.Коьртачух муха д1ах1утту т1етуху предложени?
4.Схема х1оттае х1окху предложенина:

Т1аккхахула хьайна 1ежаш мосазза дийзи,схьавола.

5.Муьлха хаттаршна жоп ло хенан т1етухучу предложенис?

II. Керлачу урокан чулацамах кхетам балар

Коьртачу прсдложсни чохь дуьйцуга долчун сурт, кеп гойтучу т1етухучу предложснех даран суьртан mlemyxy предложени олу. Цара жоп ломуха? мича кенара? бохучу хаттарашна. Уьш коьртачарах д1ахутту бохуш, аълла бохучу хуттургаша. 
Масала:  Олдам шайн куъпахь а г1араваллера, гуттар а ойланаш еш, г1ийла ву бохуш. (С. Б.) 
Мохо, и бун кху йист йоцчу арахула д1асахьур ю аълла, хоътуьйтура. (М. М.)
Даран суьртан т1етуху предложени коьртачу предложенин сказуемех йозуш хуьлу. Хьовса предложенин схеме.
Хьовса хьалхарчу чолхе-карарчу предложенин схеме:
Олдам шайн куъпахь а г1араваьллера,
(коьрта предложени), | муха?
гуттар а ойланаш еш, г1ийла ву бохуш (даран
суьртан т1етуху предложени).
Синтаксически толлур вай и предложени.
Коьртачу предложени чохь: г1араваъллера (хандешан цхьалхе сказуеми); г1араваъллера  мила? - Олдам (грамматически подлежащи); г1араваьллера ми- чахь? - куьпахъ (меттиган латтам); хьенан куьпахь? - шайн (бертаза къастам).
Т1етуху предложени чохь: г1ийла ву (ц1еран х1от- таман сказуеми); 
мел г1ийла? — гуттар а ойланаш еш (деепричастин карчамах кхоллабелла мухаллин даржан бараман латтам); бохуш (т1етуху предложени коьртачух д1ахуттуш йолу карара хуттург).

III.1амийнарг т1еч1аг1деш йоьшуьйту бакъо, кхочушдойту шардар 208
III. Жам1 дар
IV. Ц1ахь: § 52, шардар 





Урокан чулацам: Бахьанин т1етуху предложени
1алашо: 1.Даран суьртан т1етухучу предложенийх лаьцна хаарш таллар
2. Бахьанин т1етухучарах кхетам балар
3. Уьш бахьанин латтамах къасто хаар
Урокан г1ирсаш: компьютер, интерактивни у
Урок д1аяхьар
I. Ц1ахь бина болх таллар
1. Даран суьртан т1етухучу предложенин бакъо йийцийтар.
2. Царний, церан маь1нехь болчу латтамашний юккъера башхалллаш йийцийтар.
3. Классехь оцу темина шардар кхочушдайтар.
4. Цара и кхочушдечу ханна ц1ахь кхочушдинарг таллар.
     II.Керлачу урокан чулацамах кхетор
1.Мультимедийни г1ирсех пайдаэцар. Электронни уьна т1е д1аъязйина предложенеш:

Аса плащ  т1еюьйхира- х1унда аьлча дог1а даладеллера

                              х1унда?
Аса плащ т1еюьхийра, - х!унда аьлча дог1а доладаларна.

2.Цу предложенешца х1окху тайпана болх бо.

Йошуьйту хьалхара чолхе предложени. Иза чолхе хилар билгалдоккхуьйту шина а декъехь коьрта меженаш къастаяйтарца
(1-чудекъехь: аса т1еюьхийра; 2-чу декъехь: дог1а доладеллера). Хьалхарчу декъа т1ера хаттар долуьйту шолгачу декъе: т1еюьйхира х1унда? — х1унда аьлча дог1а доладеллера.
Х1ун маь1на ду оцу хаттарна жоп деллачу предложенин?
 (Бахьанин). И жоп луш ерг хьалхарчух йозуш ю я яц? (Ю, х1унда аьлча цунна т1ера деллачу хаттарна жоп луш ю иза).
Муха хуур ду, иза т1етухург ю я яц? (Цу чохь предложении меже йоцуш и предложени коьртачух д1ахуттуш хуттург а ю "х1унда аьлча"; цу чохь билггалчу саттаман хандашах хилла сказуеми а ю). Оцу кепара толлу шолг1а предложени а. Билгалдоккхуьйту иза цхьалхе предложени хилар: цуьнан шолг1а дакъа предложени яц, х1унда аьлча цу чохь цхьана саттамехь долчу хандашах кхоллаелла сказуеми яц, "х1унда аьлча" боху хуттург елахь а.
III. 1амийнарг т1еч1аг1деш
1.Бакъо йоьшуьйту
2.Кхочушдойту шардар 218.
3.Шардар толлу
IV. Жам1 дар
V.Ц1ахь: § 53, шардар 

Урокан чулацам: Бахьанин т1етуху предложени
1алашо: 1.Даран суьртан т1етухучу предложенийх лаьцна хаарш ч1аг1дар
Урокан г1ирсаш: компьютер, интерактивни у
Урок д1аяхьар
I.Ц1ахь бина болх таллар

   1.Жоьпаш доьху х1окху хаттаршна:

Муьлхачу предложенех олу бахьанин т1етуху предложени?
Муьлхачу хаттаршна жоп ло цара?
Стенан г1оьнца д1ахоттало уьш коьртачу предложенех?
Муха къасто еза бахьанин т1етуху предложенеш бахьанин латтамех?
1. Хан кхоорхьама, дешархошка йоьшуьйту ц1ахь кхочушдинчу шардарехь йолу бахьанин т1етуху предложенеш шаьш йозуш долчу дешнашца цхъаьна. Уьш хир ю 3-чуй, 4-чуй предложенешкахь берш- бахьанин латтамаш.
II.Урокан чуладаман хаарш т1еч1аг1дар
0. Кхочушдойту рог1ера шардар
Цу шардаран  хало xlapa ю: бохуш, аьлла бохучу хуттургашца коьртачарах д1ах1отталуш даран суьртан а, кхачаман а т1етухурш ю цу чохь. Бахьанин т1етухурш а ю. Уьш къастаяйта еза шайга лучу хаттаршка хьаьжжина: коьртачу предложени т1ера "х1унда?" бохучу хаттарна жоп делларш бахьанин т1етухурш ю, "х1ун?" бохучунна жоп делларш - кхачамнаш, "муха?" бохучунна жоп делларш — даран суьртан т1етухурш.
0. Шардар толлу.
0. Кхочушдойту кхин цхьа шардар а (№ 219). Иза кхочушъяро шина 1алашоне кхачаво:
2. бахьанин т1етуху предложенеш 1емина евлла я ца евлла хааре;
2. дешархойн къамел кхиоре.
0. Шардар толлу.

III.Комментированни яздар.
1иса лерина хьоьжура Дауда сел атта а, тера а дохкучу суьрташка. Церан юрт ламанан дукъ т1апа доьрзучу меттехь яра. Овкъаран басахьчу тархашний, гунашний т1ехь а, бердашца а д1асадоладелла ц1енош ч1ег1ардигийн бенех тарлора 1исина Дауда дехкинчу суьрташкахь.
Цу юьртан малхбалехьа дара аймин ахк, малхбузехьа боьра к1аргбина дог1ура аьрха Шаройн-Орга. И ши хи вовшахкхетара эвлан йист хедачу тог1ехь. (Ц. Кагерманов)
          -Интонацица еша текст.
· Ц1е тилла цунна.
-- Муьлхачу стилехь язйина иза?
· Шайн дешнашца схьайийца.
· Билгалдаьхначу дешнийн лексически маь1на дийца.
· Текст т1ера хандешнаш схьаязде. Билгалъяха церан хенаш, тайпа а.

IV. Жам1 дар 
V. Ц1ахь: § 53,шардар








Урокан чулацам: 1алашонан т1етуху предложени

1алашо:   1.1алашонан т1етухучу предложенех лаьцна кхетам балар.
                   2.1алашонан а, бахьанин а т1етуху предложенеш вовшех къасто 
                                  1амор
Урокан г1ирсаш: компьютер, интерактивни у

Урок д1аяхьар
I.Т1етухучу предложенина кхочушбан белла ц1еран болх таллар
1. Фронтальни хаттарш:
Муьлхачу предложених олу бахьанин т1етуху предложени? 
Х1ун тайпа дозаран г1ирсаш хуьлу бахьанин т1етухург коьртачух д1атосуш? (Карара хуттургаш: "х1унда аьлча", "бохуш", "аьлла"). 
Дозаран гlupcex муьлхарниг бу юкъара хьалха вай 1амийна т1етуху предложенеш коьртачух д1ах1уттуш? 
- (Карара хуттургаш бохуш, аьлла). 
2.Шардар таллар
II. Урокан чулацамах кхетам балар

1. Дешархошка хаттарш:
Дагадаийта, муьлхачу меженах олу 1алашонан латтам?    Х1ун хаттарш х1иттадо цуьнга? Даладе масалш.

2.Мультимедийни г1ирсех пайдаэцар . Д1аязйина предложенеш:
 Оцунах лаьцна айса дийцархьама, чувирзира со.
Оцунах лаьцна айса дуьйцур ду аьлла, чувирзира со
2. И предложенеш таллар.

Д1аеша хьалхара предложени.
Билгалъяккха сказуеми а, подлежащи а (со чувирзира). Шен д1ах1оттамца х1ун предложени ю иза? (Цхьалхе). Хаттар х1оттаде билгалъяьккхинчу межене (чувирзира стенна? мича 1алашонца? х1ун 1алашо йолуш?).
Х1ун меже ю иза х1окху предложенехь? (1алашонан латтам). Х1унда ца лору вай иза т1етуху предложени? (Цу чохь цхьана саттамехь сказуеми а яц, дозаран г1ирс - карара хуттург я юкъаметтигаллин дош - дац. 
Еша шолг1а предложени.
Билгалъяха коьрта меженаш: (чувирзира со, айса дуьйцур ду). Д1ах1оттамца х1ун тайпа предложени ю xlapa? (чолхе-карара). 

Билгалъяккха коьрта а, т1етуху а предложенеш.
Хаттар х1оттаде т1етухучу предложенига. (Чувирзира стенна? Мича 1алашонца? Х1ун 1алашо йолуш?).
Х1ун тайпа т1етуху предложени ю иза? (1алашонан т1етуху предложени). Х1унда лору вай иза т1етуху предложени? (Цу чохь дозаран г1ирс-карара хуттург аыыш- бу, сказуеми — дуьйцур ду билгалчу саттамехь а ю).

3. Учебник т1ера бакъо ешийтар

III.1амийнарг т1еч1аг1деш рoгlepa шардар кхочушдойту: 

Толлу хьалхара предложени:
Еша хьалхара предложени. Билгалъяккха коьрта предложени.
Къастае цуьнан коьрта меженаш. (Вежарий мел берш бахара). Хаттар ло т1етухучу предложенига. (Бахара стенна? Х1ун 1алашо йолуш? Мича 1алашонца?).
Еша т1етуху предложени. 

("И гуьржийн ши айг1ар къевсина боккхур шаьш аьлла").
Х1ун тайпа т1етуху предложени ю иза? (1алашонан т1етухург). Стенах хаьа вайна иза т1етуху предложени хилар? (Чохь дозаран г1ирс карара хуттург аьлла хиларна а, сказуеми боккхур билгалчу саттамехь хиларна а). -

Дийца, муха хуур ду вайна иза муьлхачу меженах йозуш ю? (Вай шена т1ера хаттар деллачу дашах йозуш хир ю иза: бахара стенна?)

IV.Жам1 дар
VI. Ц1ахь: § 54, шардар



Урокан чулацам: 1алашонан т1етуху предложенеш" (т1аьхье). 

Урокан 1алашо: 1. Хъалхарчу урокехь 1алашонан т1етуху предложенех лаьцна 

1амийнарг т1еч1аг1дар.

0. 1алашонан латтам карлабаккхар.
0. 1алашонан т1етуху предложени а, 1алашонан латтам а вовшех къасто 1амор.
[bookmark: bookmark3]Урокан г1ирсаш: компьютер, интерактивни у

Урок д1аяхьар  
I.Ц1ахь бина болх таллар
1. Классехь кхочушдойту шардар
1. И кхочушдечу заман чохь хьехархочо толлу ц1ахь кхочушдина шардар 

II.Т1еч1аг1дар 
Толлу классехь кхочушдина шардар
1. Дешархошка хаттарш:
Муьлхачу предложених олу 1алашонан т1етуху предложени? 
Х1ун дозаран г1ирсаш хуьлу 1алашонан т1етуху предложенеш коьртачарах д1ахуттуш?
Муха къасто еза 1алашонан т1етуху предложени 1алашонан латтамах? Муьлхачу латтамах олу 1алашонан латтам. 
Стенах кхоллало 1алашонан латтам?

 2.Кхочушдойту  рог1ера шардар
 3.Шардар таллар

    III.Комментированни яздар
«Сан хьоме мама! Уггаре хьалха соьгара мерза маршалла ду хьоьга. Бехк ма билла, кехат яздан хьеваларна. Боккъал аьлча, стенах лаьцна яздийр дара ас? Тхешан ницкъ ма-кхоччу мостаг1чух леташ ду тхо. Массо а, цхьаъ санна, тешна ву, кестта вайн Даймахкара и боьха лаьхьарчий лохкург хиларх, т1аккха со ц1а вог1ур ву, вай цхьаьна а хир ду. Мама, х1ун лелош ю Малика? Х1ун боху кхуо? Со ц1а варе сатуьйсуш юй? Хьоьжуш 1е соьга. Цо делла дарин йовлакх безамна ч1ог1а лардеш леладо ас. Суна са ма гатде. Маршалла ло массаьрга а. Шун Паша». 
                                                                                                        (В. Матиев)
- Интонацица д1адеша Нурадилов Ханпашас яздина кехат.
Муьлхачу стилехь яздина иза? Шайн дешнашца
схьадийца.
Шуна хуур дарий иштта яздан?
- Латтамаш билгалбаха текстехь
-Цхьаьна педложенина синтаксически таллам бе.


III.Урокан жам1 дар
IV .Ц1ахь:  § 54, шардар 






Урокан чулацам: Бехкаман т1етуху предложени

          Урокан Iалашо: 1. Бехкаман т1етухучу предложенех лаьцна кхетам балар.
1. Уьш бехкаман латтамех къасто 1амор. 
                   Урокан г1ирсаш: компьютер, интерактивни у
                Урок д1аяхьар 
 I. Ц1ахь бина болх таллар
Ц1ахь бина болх толлу, хьалхарчу урокашкахь санна.  

II. Урокан чулацамах кхетам балар

1. Керла урок йовзийта мегар ду, хьалхарчу урокашкахь санна, х1окху гайтаман г1ирсах пайда а оьцуш:

Нагахь санна уьш гулло-кх, соьга хоуьйтур ахьа. 
Нагахь санна уьш гуллахь, соьга хоуьйтур ахьа.
Уьш гуллахь, соьга хоуьйтур ахьа.

Оцу гайтаман г1ирсах пайда оьцуш, дешархой кхетабо 1 -чу предложенехь бехкаман т1етуху предложени хиларх (чолхе предложени ерриг а талларца).
2. 2-чу предложенехь (и теллина яьлча, тидаме оьцуьйту), "нагахь санна" боху хуттург елахь а, т1етуху предложени яц, бехкаман латтам бу.
3. 3-чу предложенехь, т1етуху предложени йоцуш, бехкаман латтам хиларх дешархой атта кхетар бу.

 4.Йоьшуьйту бакъо. 

   5.Кхочушдойту шардар 232. Толлу иза.


   

          
 6.Бехкаман т1етухучу предложенех лаьцна 1амийнарг карладаккхархьама, кхочушдойту кхин цхьа шардар.

III. Урокан жам1 дар

V. Ц1ахь: § 55, шардар 




Урокан чулацам: Чолхечу предложенех 1амийнарг карладаккхар
1алашо: чолхечу предложенех  дешархошна 1амийнарг т1еч1аг1деш ,карладаккхар
 Урокан г1ирсаш: компьютер, интерактивни у
Урок д1аяхьар
I. Дешархошка хаттарш:

Муьлхачу чолхечу предложених олу чолхе-цхьаьнакхетта предложени? 

Х1ун тайпа дозаран г1ирс хуьлу чолхе-цхьаьнакхеттачу предложенешкахь цхьалхенаш вовшахтосуш?

2.Дешархошка йозанца кхочушйойту шардар т1ера т1аьххьара 4 предложени. Т1едиллар: Схьаязъе, цхьаьнакхетаран хуттургашна к1ел сиз а хьокхуш.


3.Хьехархочо хьалххе д1аязйо уьна т1е xlapa предложенеш:

Х1оранна а шена дика хуур ду, шен могашалла муха ларъян еза. Физически балхах херадаьллачу дег1ера ницкъ г1ехх1а оьшуш хуьлу, цо могашалла эшайо, хан а яцйо.
Вай цхьаьнатухуш дерш дуккха а ду, амма цхьана Даймехкан бераш вай хилар вайн лаккхара дозалла ду. 
Т1едилларш: Схьаязъе.
Билгалдаккха xlopа чолхечу предложенин тайпа.
К1ел сиз хьакха чолхечу предложенина чуйоьлху цхьалхенаш вовшахтосуш болчу синтаксически г1ирсана.
1. Дешархоша и шардар кхочушдечу заманчохь хьехархочо, х1оранна т1е а воьдуш, толлу ц1ахь кхочушдина шардар
1. Классехь кхочушдина шардар таллар.
1. Дешархошка хаттарш:

Муьлхачу предложених олу чолхе-карара предложени?
 Муьлхачух олу коьрта предложени? 
Муьлхачух олу т1етуху предложени?
Муьлха коьрта ши билгало ю чолхе-карарчу предложении? 
Ягаръе т1етухучу предложенешца хуьлу карара хуттургаш. 
Даладе масех хуттурган дош. 
Царах муьлхачарах хуьлу предложенехь меже?
II . Дешархошка шаьшка болх байтар
1.Д1аязъе мсех чолхе –цхьанакхетта а , чолхе –карара а предложенеш.
  Царех кхаа предложенина синтаксически таллам бе.

III. Дешнашца болх.

1. Д1аязде дешнаш:

Лаам-желание,сирхат-заноза, сиркхо-легое недомогание, 
ц1аьрмата-уродливый,
ямарта-коварный;предательский, ялхо-батрак.

2. Масех дашца  чолхе0карара предложении х1оттае.
              Кьрта а , коьртаза а меженаш билгалъяха

V. Жам1 дар
VI. Ц1ахь : чолхечу предложенех 1амийнарг карладаккхар.



Урокан чулацам: Хуттургаш йоцчу чолхечу предложенех лаыдна юкъара 
                                                                                     кхетам
Урокан Iалашо; 1. Хуттургаш йоцчу чолхечу предложенех лаьцна юкъара   кхетам балар.
2. Чолхе-цхьаьнакхетта предложенеш карлалхар.
3. Чолхе-карара предложенеш карлаяхар. 
Урокан г1ирсаш: компьютер, интерактивни у
I.Дешархошка хаттарш:

Муьл[ачу чолхечу предложених олу чолхе-цхьаьнакхетта предложени? (И хаттар деллачул т1аьхьа дешархошка ешийта мегар ду цу бакъонах лаьцна йолу параграф.
Муьлхачу синтаксически г1ирсашца цхьаьнакхета чолхе-цхьаьнакхетгачу предложенешна юкъайог1у цхьалхенаш? Даладе масалш.
Муьлхачу чолхечу предложених олу чолхе-карара предложени? (И хаттар деллачул т1аьхьа дешархошка ешийта мегар ду цу бакъонах лаьцна йолу параграф).
Муьлхачу синтаксически г1ирсаца д1ахоттало коьртачарах т1етуху предложенеш?


1. Дешархошка кхочушдойту шардар 243.
2. Дешархошца кечйо иштта схема:





Таблица 1
Чолхе предложенеш
	Чолхе-цхьаьнакхеттачу предложенешкахь дозаран синтаксически rlnpc
	Чолхе-карарчу предложенешкахь дозаран синтаксически г1ирс
	Хуттург йоцчу чолхечу предложенешкахь дозаран г1ирс

	1. Цхьаьнакхетаран хуттургаш:
1) дозаран: а-а;
2) дуьхьалара: амма, ткъа, делахь а, бакъду (цхьабакъду);
3) къасторан: я.
	1. Карара хуттургаш: х1унда аьлча, нагахь санна (нагахь), бохуш, аьлла.
2. Хуттурган дешнаш: мила, х1ун, муьлха, маца и. д1. кх.
	1. Ииш (интонаци).



	
II.Керлачу урокан чулацамах кхетам балар

1.Лакхахь ялийнчу схеми т1ехь болх бо.

Еша, х1ун тайпа чолхе предложенеш ю схеми т1е язйина? Беша чолхе-цхьаьнакхеттачу предложенешкахь цхьалхе предложенеш вовшахтосуш болу синтаксически г1ирсаш.
Беша чолхе-карарчу предложенешкахь т1етуху предложенеш коьртачарах д1ахуттуш болу синтаксически г1ирсаш.
Тахана вай 1амо йолчу темин ц1е ю "Хуттургаш йоцу чолхе предложенеш". Х1ун гойту оцу чолхечу предложенин ц1аро? (И предложенеш хуттургаш йоцуш хилар).
Цундела синтаксически х1ун г1ирс бу хуттургаш йоцчу чолхечу предложенешна юкъайоьлху цхьалхе предложенеш вовшахтосуш? Беша иза (Йиш, я интонаци).
Оцу темина лерина йолу параграф йоьшуьйту, кхета а еш.


2.Доьшуьйту темица дог1уш долу шардар. 
Билгалъяьккхина хуттургаш йоцу чолхе предложени д1а а язйойтуш, кхочушдо и шардар .
1амийнарг т1еч1аг1дар, таллар
Муьлхачу предложених олу хуттургаш йоцу чолхе предложени? Муьлхарниг бу оцу предложенешкахь синтаксически дозаран г1ирс? Х1окху чолхе-карарчу предложенийх хуттургаш йоцу чолхе предложенеш барта е:

Машен чуьра итт метр гена х1умма а ца гора, х1унда аьлча дохк дуькъа дара.
Нагахь санна хьо тилкхазаволу-кх, хьалхарчу машенна т1етоха тарло ахь хьайниг. 
III. Урокан жам1 дар


IV.Ц1ахь кхочушдан т1едиллар до: х1инцца язйинчу чолхечу шина предложених хуттургаш йоцу чолхенаш е.






Урокан чулацам: Хуттургаш йоцчу чолхечу предложенешна юкъайоьлхучу
цхьалхечу предложенийн маь1наш. 
Урокан 1алашо: Хуттургаш йоцчу чолхечу предложенешна юкъайоьлхучу
цхьалхечу предложенийн маь1наш дешархошна довзийтар.
Урокан г1ирсаш: компьютер, интерактивни у

Урок д1аяхьар

I. Д1аязйойту xlapa предложенеш (хьалххе доски т1е д1аязйича, бакъахьа хир ду):

а)	Суна-м моьттура хьо вог1ур ву. аь) Сту бели - жижиг ду. (Кица).

б)	Аса не1 туьйхира - цхьа а ара ца волура.

в)	Дан дезарг ахьа шен хенна ца дой - юьхь1аьржа xlyrryp ву хьо.

г)	Арахь дог1а дог1ура - аса плащ т1еюьйхира. 
rl) 1имрана лаг озийра - топ елира.

д)	 Со г1антат1е охьалахвелира: г1елвеллера со ч1ог1а.
е)	Мох лаг1белира, х!инца иштта шийла яцара.
ж)	И санна долу г1уллакх хьайх 1оттапахь, схьавола хъо; и саннарг а ца дича, вайх дан х1ума а дац.

1. Xlop предложенина т1ехь х1окху кепара болх бо:

Д1аеша хьалхара предложени. Ч1аг1де иза чолхе хилар. (Иза шина цхьалхечу предложених лаьтташ ю. Х1ораннан шен-шен коьрта меженаш ю: хьалхарчу декъан - "Суна-м моьттура"; шолг1ачу декъан - "Хьо вог!ур ву").

Чолхечарах муьлхарниг ю xlapa? 
(Хуттург йоцу чолхе предложени ю, х1унда аьлча я цхьаьнакхетаран хуттург а, я карара хуттург а, я хуттурган дош а дац кхузахь. Ши предложени вовшах1утту эшаро, интонацино).

Цу чу йоьдучу шина предложених муьлхарчуьнга дала мегар дара хаттар? Х1ун хаттар ду иза? (И хаттар ду "х1ун?" Иза дала деза хьалхарчу декъат1ера: "Суна-м моьттура х1ун?" — "Хьо вог1ур ву").

Муьлхачу меженан хаттар ду иза? (Нийсачу кхачаман хаттар ду). Цундела стенан маь1на ду оцу предложенин шолг1ачу декъан? (Нийсачу кхачамиан маь1на).
Д1аязде делахь хуттургаш йоцчу чолхечу предложенийн дакъойн маь1нех хьалхарниг- 1) нийсачу кхачаман маь1на.
Иштта д1аяздойту шолг1ачу предложенин дакъойн маь1наш а: 

Д1аеша шолг1а предложени. Ч1аг1де иза чолхе хилар. (Иза шина цхьалхечу предложених лаьтташ ю. Х1ораннан шен-шен коьрта меженаш ю: хьалхарчу декъан - "Сту бели", - шолг1ачу декъан - "жижиг ду".

Чолхечарах муьлхарниг ю xlapa? (Хуттург йоцу чолхе предложени ю, х1унда аьлча я цхьанакхетаран хуттург а, я карара хуттург а, я хуттурган дош а дац кхучохь. Ши предложени вовшаххутту эшаро, интонацино).



Цу чу йоьдучу шина предложених муълхачунна т1ера х1ун хаттар дала мегар дара вукхуьнга? (Жижиг маца ду? - Сту белча). Х1ун маь1на долуш хаттар ду иза? (Хенан маь1на).

Д1аязде хуттарг йоцчу чолхечу предложенин цхьана декъан porlepa маь1на –
2) хенан маь1на.
3. Иштта таллам бо йисинчу 7 предложенин а.
Хьехархочо ша пайда эца мегар ду 35-36-чу урокийн таблицах - цуънан т!аьххьарчу декъах: "Царна чуйоьлхучу предложенийн маь1наш". Иза нийса а хир ду, х1унда аьлча, оццунах лаьцна къамел хир ду т1ехинйолчу шина урокехь, амма оцу предложенийн маь1нашка хьаьжжина нислучу сацаран хьаьркех лаьцна.




Урокан чулацам: Хуттургаш йоцчу чолхе предложенешкахь сацаран хьаьркаш х1иттор

Урокан 1алашо: Хуттургаш йоцчу чолхе предложенешкахь сацаран хьаьркаш х1итто 1амор.
               Урокан г1ирсаш: компьютер, интерактивни у
Урок д1аяхьар 
I.Ц1ахь бина боях таллар

1. Дешархошка хаттарш:

Муьлхачу чолхечу предложених олу хуттург йоцу чолхе предложени? Х1ун башхалла ю хуттург йоцчу чолхечунний, чолхе-цхьаьнакхеттачунний, чолхе-карарачуй предложенешна юккъехь?
Х1ун маь1наш ду хуттургаш йоцчу чолхечу предложенийн дакъойн?

2.Толлу ц1ахь кхочушбина болх 

II.Керлачу урокан чулацамах кхетор

Хьехархочо д1акхайкхайо керлачу урокан тема. Дешархойн тидам т1ебохуьйту и тема хала хиларна.








                              Хьехархочо проекторехула гойту х1окху кепара гайтаман r1иpc:

	Рог1алла
	Хуттургаш йоцу чолхе предложенеш
	Хьаьркаш
	Царна чуйоьлхучу предложенийн маь1наш

	1.
	Суна моьттура 1уьйрре уьш новкъабевлла.
	Дац
	Нийсачу кхачаман маь1на: Суна моьттура (х1ун?) 1уьйрре уьш новкъабевлла

	2.
	1уьйре т1екхочур ю — тхо новкъа девр ду.
	тире
	Хенан маь1на: (Маца?) 1уьйре т1екхаьчча, тхо новкъа девр ду.

	3.
	Тхо саррралц цуьнга хьийжира— иза ца веара.
	тире
	Дуьхьалара маь1на: Тхо сарралц цуьнга хьийжира, амма иза ца веара.

	4.
	Сихлой хьо — дерриг а дидлур ду хьуна.
	тире
	Бехкаман маь1на: Нагахь санна хьо сихло-кх, дерриг а дицлур ду хьуна.

	5.
	Чохь 1аьржа яра — аса лампа латийра.
	тире
	Бахьанин а, т1аьхьалонан а

	
	
	
	маь1на: Чохь 1аьржа яра, цундела аса лампа латийра. Я: Чохь 1аржа хиларна, аса лампа латийра.

	6.
	Тата делира — ракето стигла серлаяьккхира.
	тире
	Даран, хиларан сихха хуьлу хийцар

	7.
	Аса лампа латийра: чохь 1аьржа яра.
	шит1адам
	Т1аьхьалонан а, бахьанин а

	
	
	
	маь1на: Аса лампа латийра, х1унда аьлча чохь 1аьржа яра.

	8.
	И хьун сенъелла лаьттара, иза мохо г1ийла лестайора.
	запятой
	Цхьа хилам вукхунна т1аьхьа хилар.

	9.
	Шега и аьлча, Залуба шек а ца елира; и ч1ог1а реза яра шега далун хьошалла дан, 1адатехь ша и дан декхарийлахь йолу дела.
	запятойца т1адам
	Чолхечу предложенин цхьа дакъа я ший дакъа а запятойшца хилар.



3. Таблици т1ехь болх х1окху кепара бан беза.
XIop предложени йоьшуьйту. Дешархошкач1аг1дойту уьш хуттургаш йоцу чолхе предложенеш хилар. Тидаме оьцуьйту оцу предложенешкахь х1иттийна - хьаьркаш. XIop предпоженинадуьхьал далийна ду царна чуйоьлхачу цхьалхечу предложенийн маь1наш. Тидаме оьцуьйгу царна юккъехь дехкина хьаьркаш. Цул совнаха, къастайойту оцу чолхечу предложенешний, хуттургаш йоцчу чолхечу предложенешний юккъера бащхаллаш.
4. И таблица дешархошка шайн тетрадаш т1е схьаязйойту.
5. Йоьшуьйту §§56-57, йойту упр.№ 235 ("Сту бели...").
6. Толлу кхочушйина упражнени.
7. Дешархошка хаттарш:
Х1ун маь1наш хила тарло хуттургаш йоцчу чолхечу предложенина чуйог1учу цхьалхечу предложенийн?
Х1ун тайпа хьаьркаш дохку оцу чолхечу предложенешна чуйог1учу цхьалхечу предложенешна юккъе? (Шаьш тетрадаш т1е схьаязйинчу таблицех пайдаэцийта мегар ду, оцу хаттарна жоп луш).
*Г1орасиз дешархошца болх
Оцу темех лаьцна 1амийнарг т1еч1аг1дар
1. Кхочушдойту шардар ("Со дахарх кхоьру...").
2. Толлу и шардар
Толлучу хена тидаме оьцу оцу шардаран  хьалхара 4 предложени сацаран хьаьркаш доцуш хилар, х1унда аьлча царна чуйог1у цхьайолу предложенеш, нийсачу кхачаман хаттарна жоп а луш, оцу кхачаман маь1нехь ю.
3. Барта кхочушйойту 237-г1а шардар. ("Арахь г1еххьа...").
Урокан жам1 дар
Ц1ахь бан  болх
§§56,57, тетрадаш т1е схьаязъяйтина таблица. Дешархошка д1акхайкхадо, т1ейог1учу урокехь оцу темина талламан болх язбийр бу аьлла.


Урокан ц1е: хандош карладаккхар
1алашо: Карлаяха хандешан грамматически билгалонаш, церан нийсаяздаран бакъонаш, хенаш
      Урокан г1ирсаш: компьютер, интерактивни у
Урок д1аяхьар
I.  Хьехархочун дош. 
Хандош ворх1алг1ачу классехь 1амочу къамелан дакъошлахь уггаре а доккха къамелан дакъа ду. Цундела иза 1аморна урокаш а алсам ю. б-чу классехь хандош 1амочу хенахь вайна гучуделира цуьнан билгалзачу кепах кхета хало хилар а, яханчу хенан хандош масдарх а, причастех атта къаста цадалар а. Иштта хала дара шуна хандешнийн хенаш билгалъяха а, церан чаккхенаш нийсаязъян а.
 1амийнарг к1аргдеш, хандош 1амор д1ахьур ду вай х1ара сахьт. Нохчийн мотт 1аморехь доккха дакъа д1алоцу хандашо. И къамелан дакъа кхачам боллуш талла а, 1амо а деза вай.
II. 1амийнарг карладаккхар.
1. Д1аязъе предложенеш. Морфологически къастам бе царна.
1) Дайн г1иллакхаша хъалхе яьккхира...
2) Догдика, къонах стаг яра Шахмирзин ненайиша.
3) Дахар а ца нисделлера цуънан.

4)	Ненайиша шолг1а нана хилла д1ах1оьптинера
цунна.
-	Муьлха къамелан дакъош ду предложенешкахь?
-	Схьаязде хандешнаш, йийца церан грамматиче
ски билгалонаш; предложенехь муьлха меже хуьлий лела уьш?
-	2-чуй,4-чуй предложенешна синтаксически къас
там бе.
2. Муьлхачу хаттаршна жоп ло билгалзачу кепехь долчу хандешнаша? XIapa хандешнаш билгалзачу кепе х1иттаде. Цхьа а хан гойтий цара?
Хетара, веанера, цецваьлла, ладоьг1на, резахуьлу, ихна, т1елаьцнера,лаьара, дора, мажделла, гулло, дан, зен, лен, шарйина, д1аоьхура, сецавора.
Кеп: яздо - яздан.
III. Дешнийи диктант.
Ган лиира, сацо вуьйлира, серлаяла йолаелла, арахь шелъелла, хьаннаш серлайовлу, гонаха хьаьвзи, гена кхоьссина, майданахь гинера, кхуза ваийтинера, йоуьй-
тур ю, кхеталур ву.
-	Дагадаийтий дийца, муха яздо цхьана дешдекъах
лаьтташ долу хандош билгалзачу кепехь. Даладе масалш.
-	Дешнийн цхьаьнакхетарехь долчу хандешнийн
хенаш билгалъяха, барта йийца церан суффиксаш; морфологически къастам бе хандешнашна.
*Г1орасиз дешархошца болх
IV. Орфографически 5 минот
1. Билгалзачу хандешан орамера а карарчу хенахь оне доьрзу, чаккхенгахь у х1утту:
2. Саца -соцу. Даладе масалш. Уьш д1аязде.
2.  XIapa хандешнаш карарчу хене х1иттаде: Ваха, хьажа, акха, ала, вада, лахка, арахьакха, ата, аха, мала, даа, лалла, дахка, таса, баккха, кхалла.
-	Орамера а, чаккхенера а аьзнаш билгалдаха.
V.	Дешнашца  болх.
-	Акха бохучу дешан маса маь1на ду? Х1оттае оцу
дашна дошаман статья.
Кеп: акха  -билг. д. дикий; акха говр, акха стаг; акха аьрзу.
Акха - хан. д. окху, экхира, аькхна; бина цатам цабитар, декхар.
Сайна динарг ас окхур ду хьох, дуьтур дац.
-	Омонимаш ю ала мегар дарий оцу дешнашна?
Язъе сочинени-ойлаяр, шайна хетарг ч1аг1деш.
VII.	Ц1ахь бан болх.
1. Хандашах лаьцна 1амийнарг карладаккха.
2.Х1окху хандешнашца предложенеш х1иттае: схьахьаьжира, д1акхкйкхинера, аьллера,дуьйцур ду.Ситаксически талла уьш.




















